
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ 
ᐱᖁᔭᖓᓂᒃ ᐊᒻᒪᓗ ᐊᓯᖏᑦ ᐱᔾᔪᑕᐅᓪᓗᑎᒃ ᐋᕿᒋᐊᖅᑕᐅᔪᑦ 

(ᐊᖏᕈᑕᐅᔪᖅ ᒫᔾᔨ 28, 2003) 
 
ᑕᐃᒪᐃᒻᒪᑦ ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 

ᓄᓇᕗᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ ᐱᖁᔭᖓ 
 
1. ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ 
ᑖᑦᓱᒧᖓ ᐱᖁᔭᒧᑦ.  
 
2. ᐊᑎᖓ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᑖᔅᓱᒥᖓ:  
 

ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᑕᖓᑕ ᐱᖁᔭᖓᑦ 
 
3. (1) ᐃᒻᒥᑰᖅᑐᖅ (ᑭ) ᑐᑭᒋᔭᖓᑕ “ᐆᒻᒪᖅᑯᑏᑦ” ᐃᓚᖓᓂ 1 ᐊᑐᕈᓐᓃᖅᑎᑕᐅᔪᖅ 
ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ: 
 

(ᑭ) ᖃᓄᑐᐃᓐᓇᖅ ᐆᒻᒪᖅᑯᑎᐅᔪᖅ ᐊᖏᕈᑕᐅᓯᒪᔪᖅ ᑎᓕᓯᔾᔪᑎᒃᑯᑦ 
ᒥᓂᔅᑕᒧᑦ.  

 
(2) ᑐᑭᖓ ᐅᖃᐅᓯᐅᑉ “ᐆᒻᒪᖅᑯᑎᓕᐅᕈᑦ” ᐃᓚᖓᓂ 1-ᒥ ᐊᑐᕈᓐᓃᖅᑎᑕᐅᔪᖅ.  

 
4. ᐃᓚᖓᓂ 1.2 ᐊᒻᒪᓗ ᓯᕗᓂᐊᒍᑦ ᑎᑎᕋᖅᓯᒪᓐᖓᕈᑎᖓ ᐊᑐᕈᓐᓃᖅᑎᑕᐅᕗᖅ 
ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ: 
 
 

ᐃᓚᖓᓂ I 
 

ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᑦ 
 
 
ᑐᑭᖏᑦ 
1.2. ᑕᕝᕙᓂ ᐃᓚᖓᓂ, 
 
“ᑲᑎᒪᔩᑦ” ᑐᑭᖃᖅᐳᑦ ᑲᑎᒪᔨᖏᓐᓂᒃ ᐆᒻᒪᖅᑯᑎᓕᕆᔨᒃᑯᑦ; (board) 

“ᐆᒻᒪᖅᑯᑎᓕᔨᒃᑯᑦ” ᑐᑭᖃᖅᐳᑦ ᐆᒻᒪᖅᑯᑎᓕᕆᔨᒃᑯᑦ ᐋᕿᒃᑕᐅᓯᒪᔪᓂᒃ ᐃᓚᒃᑲᓐᓂᖓᓂ 4(1); 
(Corporation) 
 
“ᖃᐅᒪᐅᑎᒃᑯᑦ ᐆᒻᒪᖅᑯᑏᑦ ᐱᒋᐊᓕᕐᕕᖓᑕ ᐅᓪᓗᖓ” ᑐᑭᖃᖅᑐᖅ ᐅᓪᓗᖅ ᐋᕿᒃᑕᐅᓯᒪᔪᖅ 
ᑎᓕᓯᔾᔪᑎᒃᑯᑦ ᑲᒥᓴᓇᒧᑦ ᐊᖓᔪᖄᒃᑯᕕᖕᒥ ᑲᑎᒪᔨᖏᑎᒍᑦ ᐱᒋᐊᖅᑕᐅᖁᔨᓂᖓ ᒪᓕᒃᑕᐅᓪᓗᓂ 
ᒥᓂᔅᑕ; (electrical energy commencement date) 
 
“ᐅᖅᓱᐊᓗᐃᑦ ᐆᒻᒪᖅᑯᑏᑦ ᐱᒋᐊᓕᕐᕕᖓᑕ ᐅᓪᓗᖓ” ᑐᑭᖃᖅᑐᖅ ᐅᓪᓗᖅ ᐋᕿᒃᑕᐅᓯᒪᔪᖅ 
ᑎᓕᓯᔾᔪᑎᒃᑯᑦ ᑲᒥᓴᓇᒧᑦ ᓯᕗᓕᖅᑎᑦ ᑲᑎᒪᔨᖏᑎᒍᑦ ᐱᒋᐊᖅᑕᐅᖁᔨᓂᖓ ᒪᓕᒃᑕᐅᓪᓗᓂ ᒥᓂᔅᑕ; 
(fuel commencement date) 
 
“ᒥᓂᔅᑕ” ᑐᑭᖃᖅᑐᖅ ᒥᓂᔅᑕᒋᔭᐅᔪᖅ ᐆᒻᒪᖅᑯᑎᓕᕆᔨᒃᑯᓐᓂ. (minister) 
 
5. ᑖᒃᑯᐊ ᑎᑎᕋᖅᓯᒪᔪᑦ ᐃᓚᔭᐅᓚᖓᔪᑦ ᑭᖑᓂᐊᒍᑦ ᐃᓚᒃᑲᓐᓂᖓᓂ 4(2): 
 
ᐆᒻᒪᖅᑯᑎᓕᕆᔨᒃᑯᑦ ᐊᑎᖓ ᐊᓯᔾᔨᖅᑕᐅᔪᖅ 

(3) ᖃᐅᒪᐅᑎᒃᑯᑦ ᐆᒻᒪᖅᑯᑏᑦ ᐱᒋᐊᓕᕐᕕᖓᑕ ᐅᓪᓗᖓᓂ ᐆᒻᒪᖅᑯᑎᓕᕆᔨᒃᑯᑦ 
ᐊᑦᑎᖅᑕᐅᒃᑲᓐᓂᓚᖓᔪᖅ “ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓂᒃ”. 
 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ 

(4) ᖃᐅᒪᐅᑎᒃᑯᑦ ᐆᒻᒪᖅᑯᑏᑦ ᐱᒋᐊᓕᕐᕕᖓᑕ ᐅᓪᓗᖓᓂ, ᐆᒻᒪᖅᑯᑎᓕᕆᔨᒃᑯᑦ 
ᐃᓚᒃᑲᓐᓂᖓ, ᑖᓐᓇ ᑎᒃᑯᐊᖅᑕᐅᔪᖅ ᑲᑎᒪᔨᓄᑦ, ᐊᑦᑎᖅᑕᐅᒃᑲᓐᓂᖅᑕᐅᔪᖅ “ᓄᓇᕗᒥ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ”.  
 
ᐅᖅᓱᐊᓗᓕᕆᓂᕐᒧᑦ ᑯᐊᐳᕇᓴᓐ 

(5) ᐅᖅᓱᐊᓗᐃᑦ ᐆᒻᒪᖅᑯᑏᑦ ᐱᒋᐊᓕᕐᕕᖓᑕ ᐅᓪᓗᖓᓂ, ᐆᒻᒪᖅᑯᑎᓕᕆᔨᒃᑯᑦ 
ᐃᓚᒃᑲᓐᓂᖓ, ᐃᓕᑕᕆᔭᐅᓯᒪᓂᖃᖅᑐᒥᒃ ᑲᑎᒪᔨᓄᑦ, ᐊᑦᑎᖅᑕᐅᒃᑲᓐᓂᖅᐳᖅ “ᖁᓪᓕᐅᑉ 
ᐅᖅᓱᐊᓗᓕᕆᓂᕐᒧᑦ ᑯᐊᐳᕇᓴᒥᒃ”. 
 
6. ᐃᓚᖓᓂ 5 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ: 
 
ᑐᕌᒐᒃᓴᕆᔭᖏᑦ ᑯᐊᐳᕇᓴᐅᑉ 
5. (1) ᑐᕌᒐᒃᓴᕆᔭᖏᑦ ᑯᐊᐳᕇᓴᐅᑉ ᒪᑯᐊᖑᔪᑦ: 

(ᐃ) ᐊᐅᓚᑦᓯᓗᑎᒃ, ᐅᐊᔭᖃᖅᑎᑦᓯᓗᑎᒃ, ᑐᓂᓯᐅᖅᑲᐃᓗᑎᒃ, 
ᓂᐅᕕᐊᒃᓴᖃᕐᓗᑎᒃ ᐆᒻᒪᖅᑯᑎᖃᖅᑎᑦᓯᓗᑎᒡᓗ ᐊᑦᑕᕐᓇᓐᖏᑦᑐᒃᑯᑦ, 
ᐊᑭᑐᓗᐊᓐᖏᑦᑐᒃᑯᑦ, ᑲᔪᓰᓐᓇᕐᓂᐊᖅᑐᒃᑯᑦ, ᐊᒻᒪᓗ 
ᑕᑎᒋᔭᐅᔪᓐᓇᑦᓯᐊᕐᓗᑎᒃ; 

(ᐱ) ᐸᕐᓇᒡᓗᑎᒃ ᐊᒻᒪᓗ ᐆᒻᒪᖅᑯᑎᖃᖅᑎᑦᓰᓐᓇᖁᓪᓗᒋᑦ ᓄᓇᕗᑦ ᐊᑯᓂᑦ 
ᐊᒥᒐᓐᖏᑦᑑᓗᑎᒃ ᑭᓐᖒᒪᔭᐅᔪᑦ ᐊᑭᑐᓗᐊᓐᖏᑦᑐᒃᑯᑦ, ᐃᓱᒪᒋᔭᐅᓗᓂ 
ᓄᓇᕗᑦ ᓇᖕᒥᓂᖅ ᐃᖏᕐᕋᓕᕈᒪᓂᖓᑦ ᐊᒻᒪᓗ ᐸᐸᑕᐅᑦᓯᐊᕐᓗᑎᒃ 
ᐆᒻᒪᖅᑯᑏᑦ ᐊᒻᒪᓗ ᐆᒻᒪᖅᑯᑎᖃᕐᕕᐅᔪᓐᓇᖅᑐᑦ;  

(ᑎ) ᓂᐅᕕᕐᓗᑎᒃ, ᑐᖅᑯᐃᓯᒪᓗᑎᒡᓗ, ᓴᓇᓗᑎᒃ, ᑐᓂᓯᐅᖅᑲᐃᓗᑎᒃ, 
ᐆᒻᒪᖅᑯᑎᖃᖅᑎᑦᓯᓗᑎᒃ ᐅᖅᓱᐊᓗᖕᓂᒃ ᐊᒻᒪᓗ ᐊᓯᖏᓐᓂᒃ ᐅᖅᓱᒃᓴᓂᒃ; 

(ᑭ) ᐱᒋᐊᖅᑎᑎᓗᑎᒃ ᐱᕙᓪᓕᐊᔪᓂᒃ ᐊᑐᖅᑕᐅᑦᑎᐊᕐᓂᖓ ᐃᑲᔪᖅᑕᐅᖁᓪᓗᒍ 
ᐅᖅᓱᐊᓘᑉ ᐊᒻᒪᓗ ᐊᓯᖏᑦ ᐆᒻᒪᖅᑯᑎᒋᔭᐅᕙᒃᑐᑦ ᐊᒻᒪᓗ ᐅᖃᐅᔾᔪᐃᓗᑎᒃ 
ᑐᓴᖅᑎᑎᕙᒡᓗᑎᒡᓗ ᓂᐅᕕᖅᐸᒃᑐᓂᒃ ᐅᖅᓱᐊᓗᐃᑦ ᐆᒻᒪᖅᑯᑏᓪᓗ 
ᐸᐸᑕᐅᓂᖅᓴᐅᓗᑎᒃ ᐊᑐᓗᐊᖅᑕᐃᓕᔭᐅᓂᖏᓐᓂᒃ; 

(ᒋ) ᒪᓕᒡᓗᑎᒃ ᑎᒥᐅᔪᑦ ᐱᔨᑦᑎᕋᖅᑏᑦ ᐊᑭᖃᖅᑎᑎᓇᔭᕐᓂᖏᓐᓄᑦ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᐱᖁᔭᖓᓐᓂᒃ, ᐋᖀᓗᑎᒃ ᖃᓄᑎᒋ ᐊᑭᖃᓪᓗᐊᕋᔭᕐᓂᖏᑦ 
ᐊᒻᒪᓗ ᐋᕿᒃᑕᐅᓯᒪᔪᑦ ᐊᑭᓕᖅᑕᐅᒋᐊᓖᑦ ᐆᒻᒪᖁᑎᒧᑦ ᐊᒻᒪᓗ 
ᐱᔨᑦᓯᕋᐅᑎᓄᑦ ᐊᑐᐃᓐᓇᐅᑎᑕᐅᔪᑦ ᑯᐊᐳᕇᓴᒃᑯᓐᓄᑦ ᐊᒻᒪᓗ 
ᐃᓚᒃᑲᓐᓂᖏᓐᓄᑦ; ᐊᒻᒪᓗ 

(ᒥ) ᖃᓄᑐᐃᓐᓇᖅ ᐱᓕᕆᓗᑎᒃ ᐊᑐᖅᑕᐅᖁᔭᐅᔪᓂᒃ ᐅᕝᕙᓘᓐᓃᑦ 
ᐱᔪᓐᓇᕈᑎᖃᖅᑎᑕᐅᔪᓂᒃ ᑎᓕᐅᕆᒍᑎᒃᑯᑦ ᑲᒥᓴᓇᒧᑦ ᒥᓂᔅᑕᐃᑦ 
ᑲᑎᒪᔨᖏᑎᒍᑦ. 

 
ᐆᒻᒪᖅᑯᑎᓕᕆᔨᒃᑯᑦ ᐃᓚᒃᑲᓐᓂᖏᑦ 

(2) ᑯᐊᐳᕇᓴ ᐋᖀᔪᓐᓇᖅᑐᖅ ᐊᑕᐅᓯᕐᒥᒃ ᐅᖓᑖᓂᒡᓘᓐᓃᑦ ᐆᒻᒪᖅᑯᑎᓕᕆᔨᒃᑯᑦ 
ᐃᓚᒃᑲᓐᓂᖏᓐᓂᒃ ᑲᒪᒋᔭᖃᖁᓪᓗᒋᑦ ᑐᕌᖅᑕᖏᓐᓂᒃ, ᐊᖏᕈᑎᖃᖅᑎᑕᐅᒃᐸᑕ ᑎᓕᓯᒍᑎᒃᑯᑦ 
ᑲᑎᒥᓴᓇᒧᑦ ᓯᕗᓕᖅᑏᑦ ᑲᑎᒪᔨᖏᑎᒍᑦ. 
 
ᑎᑭᑕᐅᔪᒪᔪᓄᑦ ᑎᓕᓯᔾᔪᑕᐅᔪᑦ 

(3) ᑎᓕᓯᒍᑎ ᐊᑖᓂ ᐃᓚᒃᑲᓐᓂᖓᓂ (2) ᐃᒪᐃᒍᓐᓇᖅᑐᖅ: 
(ᐃ) ᓇᓗᓇᐃᖅᑎᑎᓗᓂ ᑐᓐᖓᕕᖏᓐᓃᑦᑐᓂᒃ ᐊᒻᒪᓗ ᐊᑐᕈᑎᖏᓐᓂᒃ 

ᑯᐊᐳᕇᓴᒧᑦ ᐃᓚᒃᑲᓐᓂᖓ ᐊᒻᒪᓗ ᖃᓄᖅ ᐊᐅᓚᑕᐅᓂᖃᕋᔭᕐᓂᖓ; 
(ᐱ) ᐋᖀᓗᑎᒃ ᐊᑐᖅᑕᐅᔭᕆᐊᖃᖅᑐᓂᒃ ᖃᓄᑐᐃᓐᓇᖅ ᐱᔾᔪᑎᖃᖅᑐᓂᒃ 

ᑯᐊᐳᕇᓴᐅᑉ ᐃᓚᒃᑲᓐᓂᖓᓄᑦ; ᐊᒻᒪᓗ  
(ᑎ) ᐊᑐᓕᖅᑎᑎᓗᑎᒃ ᑯᐊᐳᕇᓴᐅᑉ ᐃᓚᒃᑲᓐᓂᖓᓄᑦ, ᐊᓯᔾᔨᖅᑕᐅᓯᒪᓗᑎᒃ 

ᐱᔭᕆᐊᖃᕐᓂᖏᑦ ᒪᓕᒡᓗᒋᑦ, ᖃᓄᑐᐃᓐᓇᖅ ᐃᓚᒋᔭᐅᔪᓂᒃ ᑕᒪᑐᒪ 
ᐱᖁᔭᕐᒧᑦ: 

 
(i) ᐃᓚᒃᑲᓐᓂᖓ 4(2), 
(ii) ᐃᓚᖓ 7, 
(iii) ᐃᓚᖓ 10, 
(iv) ᐃᓚᖓ 13, 
(v) ᐃᓚᖓ 14, 
(vi) ᐃᓚᖓ 15, 
(vii) ᐃᓚᖓ 33.1, 
(viii) ᐃᓚᖓ 38. 

 
7. ᐃᓚᖓᓂᖅ 8(4) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ 
ᐃᓇᖏᕈᑕᐅᓪᓗᑎᒃ:  

ᒪᓕᒋᐊᖃᖅᑕᐅᔪᑦ ᐊᒻᒪᓗ ᒪᓕᖁᔭᐅᔪᑦ 
 (4) ᑲᑎᒪᔩᑦ, ᐱᔪᓐᓇᖅᑕᒥᖕᓂᒃ ᒪᓕᒡᓗᑎᒃ ᐊᒻᒪᓗ ᐱᔭᕆᐊᖃᖅᑕᒥᖕᓂᒃ ᑯᐊᐳᕇᓴᒃᑯᑦ 
ᑕᒪᑐᒨᓇ ᐱᖁᔭᖅᑎᒍᑦ ᐊᒻᒪᓗ ᐱᖁᔭᓂᖔᖅᑐᓂᒃ ᐊᑐᐊᒐᒃᑯᑦ, ᑲᒪᒋᔭᖃᕋᔭᖅᑐᑦ ᒪᓕᒡᓗᑎᒃ 
ᒪᓕᒃᑕᐅᒋᐊᖃᖅᑐᓂᒃ ᒪᓕᖁᔭᐅᔪᓂᒡᓗ ᐊᑐᐊᒐᓂᒃ ᐊᒻᒪᓗ ᐃᓛᓐᓂᒃᑯᑦ ᐋᕿᒃᑕᐅᕙᒃᑐᓂᒃ 
ᒥᓂᔅᑕᒧᑦ ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ. 
 
8. ᐃᓚᖓᓂᖅ 14(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ 
ᐃᓇᖏᕈᑕᐅᓪᓗᑎᒃ: 
 
ᐸᓯᔭᒃᓴᐅᒍᓐᓇᓐᖏᓐᓂᖅ 
14. (1) ᐊᖓᔪᖄᖑᔪᖅ ᐃᖃᓇᐃᔭᖅᑎᒋᔭᐅᔪᕐᓘᓐᓃᑦ ᐆᒻᒪᖅᑯᑎᓕᕆᔨᒃᑯᓐᓄᑦ , 
ᑲᑎᒪᔨᓄᓪᓘᓐᓃᑦ ᐸᓯᔭᒃᓴᐅᒋᐊᖃᓐᖏᓚᑦ ᐱᓕᕆᑦᓯᐊᕋᓱᐊᕐᓗᑎᒃ ᖃᓄᐃᓕᐅᕐᓂᖅᐸᑕ ᐊᒻᒪᓗ 
ᒪᓕᑦᓯᐊᕋᓱᐊᕐᓗᑎᒃ ᒪᓕᒐᕐᒥᒃ ᖃᓄᐃᓕᐅᕐᓂᖅᐸᑕ ᐅᕝᕙᓘᓐᓃᑦ ᖃᓄᐃᓕᐅᓐᖏᓐᓂᖅᐸᑕ 
ᓱᓕᔪᖅᓯᖅᑐᒃᑯᑦ ᑲᒪᓐᓂᖅᐸᑕ ᐱᔭᕆᐊᖃᕋᓱᒋᔭᒥᖕᓂᒃ ᐅᕝᕙᓘᓐᓃᑦ ᐊᖏᕈᑎᖃᖅᑎᑕᐅᑎᓪᓗᒋᑦ 
ᐊᑐᐃᓐᓂᖅᐸᑕ ᐊᑐᓕᖅᑎᑕᐅᓕᖅᓯᒪᔪᒃᑯᑦ.  
 
9. ᐃᓚᒃᑲᓐᓂᖅ 17(1) ᐊᑐᕈᓐᓃᖅᑎᑕᐅᕗᖅ.  
 
10. ᑖᒃᑯᐊ ᑎᑎᕋᖅᓯᒪᔪᑦ ᐃᓚᔭᐅᓚᖓᔪᑦ ᑭᖑᓂᐊᒍᑦ ᐃᓚᒃᑲᓐᓂᐅᑉ 17: 
 

ᐊᓯᔾᔨᖅᐸᓪᓕᐊᔪᓄᑦ ᐊᑐᖅᑎᑕᐅᓂᐊᖅᑐᑦ 
 
ᑲᑎᒪᔩᑦ ᓱᓕᒃᑲᓐᓂᖅ 
17.01. ᖃᐅᒪᐅᑎᒃᑯᑦ ᐆᒻᒪᖅᑯᑏᑦ ᐱᒋᐊᓕᕐᕕᖓᑕ ᐅᓪᓗᖓᓂ, ᑲᑎᒪᔩᑦ ᐋᕿᒃᑕᐅᔪᑦ 
ᐃᓚᒃᑲᓐᓂᖓᒍᑦ 8(1) ᓱᓕ ᐊᑐᖅᑕᐅᓚᖓᔪᑦ ᑲᑎᒪᔨᐅᓗᑎᒃ ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᖓᓐᓄᑦ.  
 
ᐃᖃᓇᐃᔭᖅᑏᑦ ᓅᑕᐅᓂᖏᑦ ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ 
17.02. (1) ᑲᑎᒥᓴᓇ ᓯᕗᓕᖅᑏᑦ ᑲᑎᒪᔨᖏᑎᒎᕐᓗᓂ ᐃᒪᐃᒍᓐᓇᖅᑐᖅ, ᓅᑦᑎᓗᓂ 
ᑭᓇᑐᐃᓐᓇᕐᒥᒃ ᐃᖃᓇᐃᔭᖅᑎᒥᒃ ᑭᒃᑯᑐᐃᓐᓇᕐᓄᑦ ᐱᔨᑦᓯᖅᑎᐅᔪᒥᒃ ᐃᖃᓇᐃᔭᖁᓪᓗᒍ ᖁᓪᓗᐅᑉ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓚᒋᔭᖓᓐᓄᑦ.  
 
ᐱᔨᑦᓯᕈᑏᑦ ᑲᔪᓯᓂᐊᕐᓂᕋᖅᑕᐅᕗᑦ  

(2) ᐃᖃᓇᐃᔭᖅᑎ ᓅᑎᑕᐅᓯᒪᔪᖅ ᐃᓚᒃᑲᓐᓂᖓ (1) ᐊᑐᖅᑕᐅᓪᓗᓂ ᐆᒻᒪᖅᑯᑎᓕᕆᔨᓄᑦ 
ᑕᐃᑯᖓ ᐃᓚᒃᑲᓐᓂᖓᓐᓄᑦ ᑕᐃᒪᓐᓇᑐᑦ ᑐᑭᖃᕐᓂᕋᖅᑕᐅᔪᖅ ᐱᔨᑦᓰᓐᓇᕐᓂᕋᖅᑕᐅᓪᓗᓂ 
ᐃᖃᓇᐃᔭᖅᑎᑐᑦ ᑭᒃᑯᓕᒫᓄᑦ ᐱᔨᑦᓯᖅᑎᐅᔪᓄᑦ ᐊᑖᓂ 13, ᓅᑕᐅᓯᒪᒐᓗᐊᖅᑎᓪᓗᒍ.  
 
ᑎᓕᓯᔾᔪᑎ ᓅᑕᐅᖁᓪᓗᒋᑦ ᐱᖁᑎᒋᔭᐅᔪᑦ 
17.03. (1) ᒥᓂᔅᑕ ᐃᒪᐃᒍᓐᓇᖅᑐᖅ ᑎᓕᓯᔾᔪᑎᖃᕐᓗᓂ ᐃᑲᔪᖅᑕᐅᖁᓪᓗᒍ ᓅᑕᐅᓂᖏᑦ 
ᐱᖁᑎᒋᔭᐅᔪᑦ ᒐᕙᒪᒃᑯᓐᓂᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᑐᐊᒐᐃᑦ ᐊᒻᒪᓗ ᒪᓕᒃᑕᐅᒋᐊᖃᖅᑐᑦ 

ᐋᕿᒃᑕᐅᓂᖏᑦ ᒥᓂᔅᑕᒧᑦ ᒪᓕᒃᑕᐅᓗᑎᒃ, ᑖᓐᓇ ᒥᓂᔅᑕ ᐃᓱᒪᒃᐸᑦ ᑕᐃᒪᐃᓐᓂᐊᕋᓱᒋᓗᓂ 
ᐊᑲᐅᔪᓐᓇᕐᓂᖓᓂᒃ ᐱᔭᕆᐊᖃᕐᒪᖔᓪᓘᓐᓃᑦ ᐆᒻᒪᖅᑯᑎᓕᕆᔨ ᑐᕌᖅᑕᒥᓂᒃ ᐱᔭᕇᕈᓐᓇᖁᓪᓗᒍ. 

ᐱᖁᑎᒋᔭᐅᔪᑦ ᓅᑕᐅᔪᑦ ᐆᒻᒪᖅᑯᑎᓕᕆᔨᓄᑦ 
(2) ᒥᓂᔅᑕ ᑎᓕᓯᑎᓪᓗᒍ ᐃᓚᒃᑲᓐᓂᖓᒍᑦ (1), ᖃᓄᑐᐃᓐᓇᖅ ᐱᖁᑎᒋᔭᐅᔪᑦ 

ᐅᕝᕙᓘᓐᓃᑦ ᐱᔪᓐᓇᐅᑏᑦ ᐱᖁᑎᓂᒡᓘᓐᓃᑦ ᑎᑎᕋᖅᓯᒪᔪᓂᒃ ᑎᓕᓯᔾᔪᑎᒥ ᐃᓱᒪᒋᔭᐅᓂᖃᖅᑐᑦ 
ᐱᖁᑎᒋᔭᐅᓂᕋᖅᑕᐅᓪᓗᑎᒃ, ᐱᔪᓐᓇᐅᑕᐅᓂᕋᖅᑕᐅᓪᓗᑎᒡᓗ ᐊᒻᒪᓗ ᓇᖕᒥᓂᕆᔭᐅᓪᓗᑎᒃ 
ᐆᒻᒪᖅᑯᑎᓕᕆᔨᒃᑯᓐᓄᑦ.  
 
ᑐᑭᓯᔭᐅᑦᑎᐊᒃᑲᓐᓂᖁᓪᓗᒍ 

(3) ᑐᑭᓯᔭᐅᑦᑎᐊᒃᑲᓐᓂᖁᓪᓗᒍ, ᐊᒻᒪᓗ ᑎᑎᕋᖅᓯᒪᔫᑉ ᐃᓚᒃᑲᓐᓂᖓᓂ (2), 
ᑎᑎᕋᖅᓯᒪᓂᖏᓐᓂᒃ ᓄᖃᖅᑎᑎᓯᒪᓂᖃᓐᖏᓪᓗᑎᒃ, ᑖᓐᓇ ᑎᑎᕋᖅᓯᒪᓂᐅᑉ ᐊᕕᓂᒪᓂᖓᑕ 
ᐃᓚᒃᑲᓐᓂᖓ ᐊᑐᕈᑕᐅᓂᐊᖅᐳᖅ ᑕᒪᐃᓐᓄᑦ ᓄᓇᖁᑎᒋᔭᐅᔪᓄᑦ ᐃᒡᓗᖁᑎᒋᔭᐅᔪᓄᓪᓗ, ᐊᒻᒪᓗ 
ᐃᖕᒥᒃᑯᑦ ᓇᖕᒥᓂᕆᔭᐅᔪᓂᒃ, ᑕᒪᒃᑯᐊᓗ ᑎᑎᕋᖅᑕᐅᓯᒪᔪᑦ ᑎᑎᕋᖅᑕᐅᓯᒪᓐᖏᑦᑐᓪᓗ 
ᓇᖕᒥᓂᖃᕐᕕᒋᔭᐅᔪᑦ. 
 
ᐸᓯᔭᐅᒋᐊᖃᓐᖏᓐᓂᖏᑦ ᓅᑕᐅᓂᕐᒧᑦ ᐱᔾᔪᑎᖃᕐᓗᑎᒃ 

(4) ᑕᐃᒪᐃᒃᑲᓗᐊᖅᑎᓪᓗᒍ ᐊᑎᖓ ᐊᓯᔾᔨᖅᑕᐅᓪᓗᓂ ᐅᕝᕙᓘᓐᓃᑦ ᓅᑕᐅᑎᓪᓗᒋᑦ 
ᐱᖁᑎᖏᑦ, ᑳᓐᑐᓛᖏᑦ ᐅᕝᕙᓘᓐᓃᑦ ᐃᖃᓇᐃᔭᖅᑎᖏᑦ ᐊᑖᓂ ᑕᒪᑐᒪ ᐱᖁᔭᐅᑉ, ᐱᖁᔭᑎᒍᑦ 
ᐃᓚᐃᓐᓈᖅᑕᐃᓕᓂᖅᑎᒍᓪᓘᓐᓃᑦ, ᐅᕝᕙᓘᓐᓃᑦ ᒪᓕᒐᖅᑎᒍᑦ ᒪᓕᒐᓐᖑᖅᑎᑕᐅᓯᒪᔪᑎᒍᑦ 
ᒪᓕᒃᑕᐅᒋᐊᖃᖅᐸᒃᑐᓄᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐅᕝᕙᓘᓐᓃᑦ ᐆᒻᒪᖅᑯᑎᓕᕆᔨᒃᑯᑦ 
ᐊᑐᓕᖅᑎᑕᐅᓂᖓᑕ ᓯᕗᐊᓂ, ᖃᓄᑐᐃᓐᓇᖅ ᐱᒋᐊᓕᖅᑎᑕᐅᓯᒪᔪᑦ ᐃᖏᕐᕋᐃᓐᓇᖅᐳᑦ 
ᐱᖁᔭᖅᑎᒍᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐆᒻᒪᖅᑯᑎᓕᕆᔨᐅᑉ ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᐃᓚᒃᑲᓐᓂᖏᓐᓂᑦ ᐱᔾᔪᑎᖃᖅᑎᓪᓗᒋᑦ ᒪᑯᓂᖓ ᐱᖁᑎᖏᓐᓂᒃ, ᐱᔪᓐᓇᐅᑎᖏᓐᓂᒃ, 
ᓇᖕᒥᓂᖃᕐᕕᒋᔭᐅᓂᖏᓐᓄᑦ, ᑳᓐᑐᓛᖃᕐᓂᒃᑯᑦ, ᐊᖏᕈᑎᖃᕐᓂᒃᑯᑦ, ᓂᐅᕐᕈᑎᖃᕈᓐᓇᖅᑎᑎᓂᒃᑯᑦ 
ᐅᕝᕙᓘᓐᓃᑦ ᑎᑎᖃᖁᑎᒋᔭᐅᔪᑎᒍᑦ ᑎᑎᕋᖅᑕᐅᓯᒪᓂᖏᑎᒍᓪᓘᓐᓃᑦ ᓅᑕᐅᔪᓂᒃ ᑖᒃᑯᓄᖓ 
ᐆᒻᒪᖅᑯᑎᓕᕆᔨᒃᑯᓐᓄᑦ.  
 
ᐃᑲᕐᕋᖏᑦ ᓱᓕ ᐃᖏᕐᕋᐃᓐᓇᖅᑐᑦ 

(5) ᐃᑲᕐᕋᖏᑦ ᐃᓱᓕᕝᕕᖃᖅᑐᑦ ᑕᐃᒪᓐᓇ ᐱᒋᐊᖅᓯᒪᔪᖃᖅᑎᓪᓗᒍ 
ᐃᖏᕐᕋᓂᖃᖅᑎᓪᓗᒍᓘᓐᓃᑦ, ᖃᓄᑐᐃᓐᓇᖅ ᐱᔾᔪᑎᖃᕐᓗᓂ, ᓱᓕ ᐃᖏᕐᕋᐃᓐᓇᕐᓂᐊᖅᑐᖅ 
ᓅᑕᐅᓯᒪᓂᖓ ᑕᐃᒪᐃᒃᑲᓗᐊᖅᑎᓪᓗᒍ.  
 
ᑎᑎᕋᖅᑕᐅᓂᖏᑦ  

(6) ᓇᓕᐊᑐᐃᓐᓇᖅ ᒐᕙᒪᒃᑯᑦ ᑎᑎᕋᕐᕕᖏᑦ ᑕᒪᒃᑯᓂᖓ ᓇᖕᒥᓂᕆᔭᐅᔪᓂᒃ 
ᓇᖕᒥᓂᖃᖃᑕᐅᔪᑦ ᓄᓇᓂᒃ, ᐱᖁᑎᓂᒡᓗ ᑎᑎᕋᖅᑕᐅᓯᒪᒍᑎᒃ ᐅᕝᕙᓘᓐᓃᑦ ᐅᓂᒃᑳᓕᐊᖑᓯᒪᔪᑦ 
ᐸᐸᑕᐅᒍᑎᒃ, ᑐᒃᓯᕋᕈᑕᐅᓗᑎᒃ ᐆᒻᒪᖅᑯᑎᓕᕆᔨᒃᑯᓐᓄᑦ, ᐋᕿᒋᐊᖅᑎᑎᒃᑲᓐᓂᕈᓐᓇᖅᐳᑦ 
ᐅᓂᒃᑳᓕᐊᖑᓯᒪᔪᓂᒃ ᐸᐸᑕᐅᓯᒪᔪᓂᒃ ᐊᒻᒪᓗ ᓄᑖᓂᒃ ᒪᓕᒐᑎᒍᑦ ᒪᓕᖕᓂᓕᖕᓂᒃ 
ᑎᑎᕋᑕᖅᐅᓯᒪᔪᓂᒃ ᓴᖅᑭᑎᑎᓗᑎᒃ 

(ᐃ) ᑕᑯᒃᓴᐅᓂᖃᕐᓂᐊᕐᒪᑦ ᐆᒻᒪᖅᑯᑎᓕᕆᔨᒃᑯᑦ ᑎᒍᒥᐊᖅᑎᐅᓂᖏᓐᓂᒃ 
ᓇᖕᒥᓂᕆᔭᐅᓇᔭᓚᐅᖅᑐᓂᒃ ᒐᕙᒪᒃᑯᓐᓄᑦ ᑭᓯᐊᓂ ᐱᑕᖃᕐᓂᖓᒍᑦ 
ᑎᓕᓯᔾᔪᑎᒥᒃ ᓴᓇᔭᐅᔪᒥᒃ ᐊᑖᓂ ᐃᓚᒃᑲᓐᓂᖓ (1); ᐅᕝᕙᓘᓐᓃᑦ  

(ᐱ) ᑕᑯᒃᓴᐅᓂᖃᕐᓂᐊᕐᒪᑦ ᐆᒻᒪᖅᑯᑎᓕᕆᔨᒃᑯᑦ ᐊᑎᖓ ᐊᓯᔾᔨᖅᑕᐅᓯᒪᓂᖓ 
ᑖᑦᓱᒧᖓ ᐃᓚᒃᑲᓐᓂᕐᒧᑦ 4(3).  



ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ ᐱᖁᔭᖓᓂᒃ ᐊᒻᒪᓗ ᐊᓯᖏᑦ ᐱᔾᔪᑕᐅᓪᓗᑎᒃ ᐋᕿᒋᐊᖅᑕᐅᔪᑦ, ᐱᖁᔭᖅ 
ᐋᖅᑭᒋᐊᖅᓯᔾᔪᑕᐅᔪᖅ 

ᐊᑭᓕᒃᓴᕆᔭᐅᔪᑦ ᓴᒃᑯᐃᔭᐅᓂᖏᑦ 
(7) ᐊᑭᓕᒃᓴᐅᔪᑦ ᐊᑭᓕᖅᑕᐅᒋᐊᖃᓐᖏᑦᑐᑦ ᑖᒃᑯᓄᖓ ᐆᒻᒪᖅᑯᑎᓕᕆᔨᒃᑯᓐᓄᑦ 

ᓇᒧᑐᐃᓐᓇᖅ ᓴᓇᕕᐅᔪᓄᑦ ᒐᕙᒪᒃᑯᓐᓂ ᓱᓇᑐᐃᓐᓇᓕᕆᔾᔪᑕᐅᔪᓂ ᒪᓕᒡᓗᒍ ᐃᓚᒃᑲᓐᓂᖓ (6). 
 
ᑐᑭᓯᔭᐅᑦᑎᐊᒃᑲᓐᓂᖁᓪᓗᒍ 

(8) ᑐᑭᓯᔭᐅᑦᑎᐊᒃᑲᓐᓂᖁᓪᓗᒍ, ᐊᒻᒪᓗ ᑕᕝᕙᓂ ᑎᑎᕋᖅᓯᒪᔫᑉ ᐃᓚᖓᓂᑦ 
ᑎᑎᕋᖅᓯᒪᓂᖏᓐᓂᒃ ᓄᖃᖅᑎᑎᓯᒪᓂᖃᓐᖏᓪᓗᑎᒃ, ᑖᓐᓇ ᑎᑎᕋᖅᓯᒪᔪᖅ ᐃᓚᒃᑲᓐᓂᖓ (6) 
ᐊᑐᕈᑕᐅᕗᖅ ᓇᖕᒥᓂᖃᕐᕕᒋᔭᐅᔪᓄᑦ ᑎᑎᕋᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᐅᓂᒃᑳᑦ ᐸᐸᑕᐅᔪᓂᑦ 
ᒪᓕᒍᑎᒋᓪᓗᒍ ᑖᓐᓇ ᓄᓇᒥᒃ ᐱᔪᓐᓇᐅᑎᖃᕈᓐᓇᕐᓂᕐᒧᑦ ᓇᓗᓇᐃᒃᑯᑕᓄᑦ ᐱᖁᔭᕐᒥᑦ, ᑖᓐᓇᓗ 
ᓄᓇᓯᐅᑎᓄᑦ ᐱᖁᔭᕐᒥᑦ, ᑖᓐᓇᓗ ᓇᖕᒥᓂᖅ ᐱᖁᑎᓖᑦ ᑐᖅᑯᐃᓯᒪᓂᖏᓐᓄᑦ ᐱᖁᔭᕐᒥᑦ 
ᐅᕝᕙᓘᓐᓃᑦ ᑖᓐᓇ ᑯᐊᐳᕇᓴᐅᔪᑦ ᑐᖅᑯᐃᓯᒪᓂᖏᓐᓄᑦ ᑎᑎᕋᖅᑕᐅᓂᖏᓐᓂᒃ ᐱᖁᔭᕐᒥᑦ. 
 
11. ᐃᓚᖓᓂ 18 ᐊᑐᕈᓐᓃᖅᑎᑕᐅᕗᖅ. 
 
12. ᐃᓚᖓᓂ 18.1 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ 
ᐃᓇᖏᕈᑕᐅᓪᓗᑎᒃ: 
 
ᑐᑭᖓ 
18.1 (1) ᑕᕝᕙᓂ ᐃᓚᖓᓂ, “ᐊᑭᑐᔪᒻᒪᕇᑦ ᐱᓕᕆᐊᒃᓴᑦ” ᑐᑭᖃᖅᐳᖅ ᐊᑭᑐᔪᑦ ᐱᓕᕆᐊᒃᓴᑦ 
ᖃᑎᓪᓗᒋᑦ ᐊᑭᖃᓪᓗᐊᖅᖢᑎᒃ ᐅᖓᑖᓂ $5,000,000. 
 
ᐊᑭᑐᔪᒻᒪᕇᑦ ᐱᓕᕆᐊᒃᓴᑦ 
 (2) ᐆᒻᒪᖅᑯᑎᓕᕆᔨᒃᑯᑦ ᐃᒪᐃᓐᓂᐊᓐᖏᑦᑐᑦ ᐱᓕᕆᐊᒃᓴᖃᕐᓗᑎᒃ, ᐅᕝᕙᓘᓐᓃᑦ 
ᐃᓚᒃᑲᓐᓂᖏᑦ, ᐊᑭᑐᔪᒻᒪᕆᖕᓂᒃ ᐱᓕᕆᐊᒃᓴᐅᔪᓂᒃ ᐃᒪᓐᓇ ᑭᓯᐊᓂ ᓯᕗᓂᐊᒍᑦ ᑐᒃᓯᕋᓚᐅᕐᓗᑎᒃ 
ᒥᓂᔅᑕᒧᑦ ᐱᔪᓐᓇᕐᓂᖅᑖᖅᓯᒪᑎᑕᐅᓂᕐᒥᒃ ᐊᖏᕈᒻᒥᒃ ᐱᓕᕆᐊᒃᓴᒧᑦ. 
 
ᒥᓂᔅᑕ ᐅᖃᐅᔾᐅᔪᒪᒍᓐᓇᕐᓂᖓ 
 (3) ᑭᐅᓚᐅᓐᖏᑎᓪᓗᒍ ᓱᓕ ᐱᔪᓐᓇᕐᓂᖅᑖᖅᑎᑕᐅᓇᓱᒍᑕᐅᔪᒥᒃ ᒪᓕᒍᑎᒋᓗᒍ 
ᑎᑎᕋᖅᓯᒪᓂᖓ ᐃᓚᒃᑲᓐᓂᖓᓂ (2), ᒥᓂᔅᑕ ᐅᖃᐅᔾᔭᐅᔪᒪᓂᐊᖅᐳᖅ ᖃᓄᖅᑑᕈᑎᒃᓴᒥᒃ 
ᑖᒃᑯᓐᖓᑦ ᑎᒥᐅᔪᑦ ᐱᔨᑦᑎᕋᖅᑏᑦ ᖃᓄᑎᒋ ᐊᑭᖃᖅᑎᑦᑎᓇᔭᕐᓂᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᓴᖅᑭᑕᐅᔪᕕᓃᑦ ᒪᓕᒍᑎᒋᓗᒍ ᑖᒃᑯᑎᒎᓇᖅ ᑎᒥᐅᔪᑦ ᐱᔨᑦᑎᕋᖅᑏᑦ ᖃᓄᑎᒋ 
ᐊᑭᖃᖅᑎᑦᑎᓇᔭᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖓᓐᓂᑦ. 
 
ᐆᒻᒪᖅᑯᑎᓕᕆᔨᒃᑯᑦ ᐊᑐᐃᓐᓇᐅᑎᑎᒋᐊᖃᕐᓂᖓ ᖃᐅᔨᒪᔾᔪᑎᒃᓴᓂᒃ 
 (4) ᐆᒻᒪᖅᑯᑎᓕᕆᔨᒃᑯᑦ ᐊᑐᐃᓐᓇᐅᑎᑎᓂᐊᖅᐳᑦ ᒥᓂᔅᑕᒧᑦ ᑖᒃᑯᓄᖓᓗ ᑎᒥᐅᔪᑦ 
ᐱᔨᑦᑎᕋᖅᑏᑦ ᖃᓄᑎᒋ ᐊᑭᖃᖅᑎᑦᑎᓇᔭᕐᓂᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖃᓄᑐᐃᓐᓇᖅ 
ᖃᐅᔨᒪᔾᔪᑎᒃᓴᐅᔪᓂᒃ ᐊᑐᕈᑕᐅᔪᓐᓇᕋᔭᖅᑐᓂᒃ ᒥᓂᔅᑕ ᐃᓱᒪᓕᐅᕈᑎᖃᕆᐊᖃᖁᓪᓗᒍ 
ᐱᔪᓐᓇᕐᓂᖅᑖᖅᑎᑕᐅᔪᒪᓂᖓ ᐊᖏᕈᑕᐅᔪᓐᓇᕋᔭᕐᓂᖓᓐᓄᑦ. 
 
ᖃᓄᖅ ᒥᓂᔅᑕ ᐱᔪᒪᒍᓂ ᖃᓄᐃᓕᐅᕈᑎᖃᕈᓐᓇᕐᓂᖓ 
 (5) ᒥᓂᔅᑕ ᐱᔪᒪᒍᓂ  



ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ ᐱᖁᔭᖓᓂᒃ ᐊᒻᒪᓗ ᐊᓯᖏᑦ ᐱᔾᔪᑕᐅᓪᓗᑎᒃ ᐋᕿᒋᐊᖅᑕᐅᔪᑦ, ᐱᖁᔭᖅ 

(ᐃ) ᐊᖏᕈᑎᖃᕈᓐᓇᖅᐳᖅ ᐱᔪᓐᓇᕐᓂᖅᑖᖅᑎᑕᐅᔪᒪᔾᔪᑕᐅᔪᒥᒃ 
ᐱᓕᕆᐊᖃᕈᓐᓇᕐᓂᕐᒧᑦ ᐊᑭᑐᔪᒻᒪᕆᖕᓂᒃ ᐱᓕᕆᐊᒃᓴᓂᒃ, 
ᒪᓕᒃᑕᒃᓴᖃᖅᑎᑕᐅᓗᑎᒃ ᒪᓕᒃᑕᒃᓴᖃᖅᑎᑕᐅᓐᖏᓪᓗᑎᒡᓘᓐᓃᑦ; 
ᐅᕝᕙᓘᓐᓃᑦ  

(ᐱ) ᐱᔪᓐᓇᕐᓂᖅᑖᖅᑎᑦᑎᖏᓪᓗᓂ. 
ᑎᓕᓯᔾᔪᑎ 
 (6) ᐱᔪᓐᓇᕈᑎᑖᖅᑎᑕᐅᒍᑎ ᒥᓂᔅᑕᒧᑦ ᐊᑖᓂ ᑎᑎᕋᖅᓯᒪᓂᖓᓂ (5)(a) ᐃᒪᐃᓐᓇᔭᖅᐳᖅ 
ᑎᓕᓯᔾᔪᑎᒃᑰᕐᓗᓂ.  
 
13. (1) ᑖᒃᑯᐊ ᑎᑎᕋᖅᓯᒪᔪᑦ ᐃᓚᔭᐅᓚᖓᔪᑦ ᑭᖑᓂᐊᒍᑦ ᑎᑎᕋᖅᓯᒪᓂᐅᑉ 21(ᐱ.1): 
 

(ᐱ.2) ᐸᕐᓇᐃᖁᓪᓗᒋᑦ ᐊᕐᕌᒍᒧᑦ ᑮᓇᐅᔭᐃᑦ ᐊᑐᕐᓂᐊᖅᑐᑦ ᐊᑭᑐᔫᑎᓄᑦ 
ᐋᖅᑭᒃᓯᒪᓂᖏᓐᓂᒃ ᓂᐅᕕᕐᓗᑎᒃ, ᑐᖅᑯᐃᓯᒪᓗᑎᒡᓗ, ᓴᓇᓗᑎᒃ, 
ᑐᓂᓯᐅᖅᑲᐃᓗᑎᒃ, ᐆᒻᒪᖅᑯᑎᖃᖅᑎᑦᓯᓗᑎᒃ ᐅᖅᓱᐊᓗᖕᓂᒃ ᓄᓇᕗᒥ; 

 
(2) ᑎᑎᕋᖅᓯᒪᓂᖅ 21(ᑭ)ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ 

ᐃᓇᖏᕈᑕᐅᓪᓗᑎᒃ: 
 

(ᐃ) ᐸᕐᓇᐃᓗᑎᒃ ᐊᕐᕌᒍᒧᑕᒫᒧᑦ ᐋᖀᓯᒪᔪᒥᒃ ᐊᑯᓂᒧᑦ ᓯᕗᓂᕐᒧᑦ 
ᐋᕿᒃᓯᒪᔪᒥᒃ, ᐃᓚᒋᔭᐅᓗᓂ ᐸᕐᓇᒍᑕᐅᓂᖓ ᓴᓇᔭᐅᓂᖓ, 
ᐆᒻᒪᖅᑯᑎᓐᖑᖅᑎᑕᐅᓂᖓ, ᐅᐊᔭᒃᑰᖅᑎᑕᐅᓂᖓ ᐊᒻᒪᓗ 
ᑐᓂᓯᐅᖅᑲᐃᓗᑎᒃ ᐅᖅᓱᐊᓗᖕᓂᒃ;  

 
14. (1) ᐃᓚᒃᑲᓐᓂᖓ 22(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ 
ᐃᓇᖏᕈᑕᐅᓪᓗᑎᒃ: 
 
ᐆᒻᒪᖅᑯᑎᓕᕆᓂᕐᒧᑦ ᐊᑐᖅᑕᐅᔪᑦ ᐊᐅᓚᔪᓐᓃᕌᖓᑕ 
 (1) ᐅᒻᒪᖅᑯᑎᓕᐅᕐᕕᒃ ᐅᕝᕙᓘᓐᓃᑦ ᐅᒻᒪᖅᑯᑎᓕᐅᕐᕕᐅᑉ ᐃᓚᒋᔭᖏᑦ 
ᐊᐅᓪᓛᑦᓯᐊᓐᖏᓕᕌᖓᑕ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᖃᖅᑎᑦᑎᒍᓐᓇᓐᖏᑉᐸᑕ, 
ᐆᒻᒪᖅᑯᑎᓕᕆᔨᒃᑯᑦ, ᐅᔾᔨᖅᓱᕐᓗᑎᒃ ᐊᑭᖏᓐᓂᒃ ᐊᒻᒪᓗ ᖃᓄᐃᓐᓂᖏᓐᓂᒃ, 

(ᐃ) ᐋᖅᑭᒃᓱᐃᑲᐅᑎᒋᓇᓱᖃᑦᑕᕐᓂᐊᖅᐳᑦ; ᐊᒻᒪᓗ 
(ᐱ) ᐋᖅᑭᒃᓱᖅᑕᐅᑎᓪᓗᒋᑦ, ᐊᑐᖅᑕᐅᔭᕆᐊᖃᖅᑐᑦ 

ᐆᒻᒪᖅᑯᑎᖃᖅᑎᑎᖃᑦᑕᕐᓗᑎᒃ ᐊᓯᖏᓐᓂᑦ, ᐊᓯᖏᑦ 
ᐆᒻᒪᖁᑎᖃᕐᕕᐅᔪᓐᓇᖅᑐᑦ ᐊᑐᐃᓐᓇᐅᒍᓐᓇᑐᐊᖅᐸᑕ. 

 
 (2) ᐃᓚᒃᑲᓐᓂᖓ 22(2) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ 
ᐃᓇᖏᕈᑕᐅᓪᓗᑎᒃ:  
 
ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᐃᓚᖏᓐᓄᑦ ᐸᓯᔭᐅᔪᒃᓴᐅᓐᖏᓐᓂᖏᑦ 

(2) ᐃᓚᒃᑲᓐᓂᖓ (1) ᐊᑐᖅᑐᖅ ᖃᓄᑐᐃᓐᓇᖅ ᐃᓚᖏᓐᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐊᒻᒪᓗ ᑕᒪᐃᑕ ᐆᒻᒪᖅᑯᑎᓕᕆᔨᒃᑯᑦ ᐃᓚᖏᓪᓘᓐᓃᑦ ᐸᓯᔭᒃᓴᐅᓂᐊᓐᖏᓚᑦ ᑭᓇᑐᐃᓐᓇᕐᒧᑦ 



ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ ᐱᖁᔭᖓᓂᒃ ᐊᒻᒪᓗ ᐊᓯᖏᑦ ᐱᔾᔪᑕᐅᓪᓗᑎᒃ ᐋᕿᒋᐊᖅᑕᐅᔪᑦ, ᐱᖁᔭᖅ 
ᐋᖅᑭᒋᐊᖅᓯᔾᔪᑕᐅᔪᖅ 

ᑮᓇᐅᔭᓂᒃ ᐊᓯᐅᓂᐅᔪᓄᑦ ᐅᕝᕙᓘᓐᓃᑦ ᐊᑲᐅᓐᖏᑦᑐᓕᐅᕈᑕᐅᔪᓄᑦ ᐱᔾᔪᑎᖃᕐᓗᑎᒃ 
ᐊᑐᐃᓐᓇᐅᑎᕝᕕᐅᓐᓂᓐᖏᓐᓂᖏᓐᓄᑦ ᖃᓄᑐᐃᓐᓇᖅ ᐱᔨᑦᓯᕋᕐᓂᕐᒥᒃ, ᑕᐃᒪᐃᑦᑐᖃᖅᑎᓪᓗᒍ 
ᐱᓕᕆᐊᖃᖅᐸᑕ ᒪᓕᒡᓗᑎᒃ ᐃᓚᒃᑲᓐᓂᖓᓂᒃ (1). 
 
15. ᐃᓚᒃᑲᓐᓂᖓ 30 ᐊᑐᕈᓐᓃᖅᑎᑕᐅᕗᖅ.  
 
16. ᑖᒃᑯᐊ ᑎᑎᕋᖅᓯᒪᔪᑦ ᐃᓚᔭᐅᓚᖓᔪᑦ ᑭᖑᓂᐊᒍᑦ ᐃᓚᖓᓂᑦ 39: 
 
ᐊᑭᑐᓗᐊᓐᖏᑦᑐᒥᒃ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᖁᑎᖏᑦ  
39.1. (1) ᐋᕿᖅᑕᐅᓚᖓᔪᖅ ᑮᓇᐅᔭᒃᑯᕕᖓᓐᓂ ᓄᓇᕗᒥ ᑮᓇᐅᔭᒃᑯᕕᖕᒥᒃ ᑕᐃᔭᐅᓇᔭᖅᑐᒥᒃ 
ᐃᒪᓐᓇ “ᐊᑭᑐᓗᐊᓐᖏᑦᑐᒥᒃ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᖁᑎᖏᓐᓂᒃ”. 
 
ᐱᔾᔪᑎᖓ 

(2) ᐱᔾᔪᑎᖓ ᑮᓇᐅᔭᖁᑎᖏᑦ ᑮᓇᐅᔭᐃᑦ ᑎᒍᒥᐊᖅᑕᐅᖁᓪᓗᒋᑦ 
ᐊᑐᖅᑕᐅᓂᐊᕐᓂᖏᓐᓄᑦ, ᑐᕌᓪᓚᕆᒡᓗᓂ ᐅᕝᕙᓘᓐᓃᑦ ᑐᕌᓪᓚᕆᓐᖏᓪᓗᓂ, ᐃᑲᔪᕈᑎᐅᖁᓪᓗᒍ 
ᐊᑭᖓ ᐆᒻᒪᖅᑯᑎᐅᑉ ᐅᕝᕙᓘᓐᓃᑦ ᐃᒪᓐᓇ ᐆᒻᒪᖅᑯᑎᐅᑉ ᐊᑭᑐᓗᐊᓐᖏᒍᑎᒋᓇᔭᖅᑕᖓᓂᒃ. 
 
ᐃᓚᖓ ᑲᑎᑕᐅᓯᒪᔪᓂᒃ ᑮᓇᐅᔾᔭᒃᓴᕐᕕᖕᒧᑦ ᑮᓇᐅᔭᖁᑎᖏᓐᓂᒃ  

(3) ᑮᓇᐅᔭᖁᑎᖏᑦ ᐃᓚᒋᔭᐅᔪᑦ ᑲᑎᑕᐅᓯᒪᔪᓂᒃ ᑮᓇᐅᔾᔭᒃᓴᕐᕕᖕᒧᑦ ᑮᓇᐅᔭᖁᑎᖏᓐᓄᑦ.  
 
ᑮᓇᐅᔭᖅᑖᕈᑕᐅᔪᑦ ᑮᓇᐅᔭᖁᑎᖏᓐᓄᑦ 

(4) ᑮᓇᐅᔭᖅᑖᕈᑕᐅᔪᑦ ᑮᓇᐅᔭᖁᑎᖏᓐᓅᖅᑕᐅᓚᖓᔪᑦ ᑕᒪᐃᑕ ᑮᓇᐅᔭᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᑐᕌᓪᓚᕆᒡᓗᒍ ᑐᕌᓪᓚᕆᓐᖏᓪᓗᒍᓘᓐᓃᑦ ᐃᑲᔪᖅᑕᐅᖁᓪᓗᒍ ᐊᑭᑲ 
ᐆᒻᒪᖅᑯᑎᖃᕐᓂᐅᑉ ᐅᕝᕙᓘᓐᓃᑦ ᐃᒪᓐᓇ ᐆᒻᒪᖅᑯᑎᐅᑉ ᐊᑭᑐᓗᐊᓐᖏᒍᑎᒋᓇᔭᕐᓂᖓᓐᓄᑦ. 
 
ᓅᑕᐅᔪᑦ ᑮᓇᐅᔭᖁᑎᖏᓐᓂᑦ 

(5) ᒥᓂᔅᑕ ᐱᔪᒪᒍᓂ, ᑎᓕᓯᔾᔪᑎᒃᑯᑦ, ᐊᖏᕈᓐᓇᖅᑐᖅ ᑮᓇᐅᔭᐃᑦ ᓅᑕᐅᓂᖓᓐᓂᒃ 
ᐊᑭᑐᓗᐊᓐᖏᑦᑐᒥᒃ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᖁᑎᖏᓐᓂᑦ ᑐᕌᖅᑕᖏᑦ ᐱᔾᔪᑎᒋᔭᐅᓗᑎᒃ 
ᐱᔭᕇᖅᑕᐅᖁᓪᓗᒋᑦ, ᐊᒻᒪᓗ ᐃᒪᐃᒍᓐᓇᖅᑐᖅ ᑎᓕᓯᔾᔪᑎᒥ ᖃᓄᑐᐃᓐᓇ 
ᒪᓕᒃᑕᐅᒋᐊᖃᕈᑎᖃᖅᑎᑎᓗᓂ ᒥᓂᔅᑕᐅᑉ ᐊᑐᕈᑎᒋᔪᓐᓇᕋᓱᒋᔭᒥᓂᒃ ᑮᓇᐅᔭᓄᑦ.  
 

ᑮᓇᐅᔭᓂᒃ ᐊᐅᓚᑦᓯᖃᑦᑕᕐᓂᕐᒧᑦ ᐱᖁᔭᖅ 
 
17. ᐃᓚᖓ 2 ᐋᕿᒃᓯᒪᔪᒥ B ᑮᓇᐅᔭᓂᒃ ᐊᐅᓚᑦᓯᖃᑦᑕᕐᓂᕐᒧᑦ ᐱᖁᔭᖓᓂ 
ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ:  
 
2. ᖁᓪᓗᐅᑉ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᐊᒻᒪᓗ ᐃᓚᖏᑦ ᐋᑭᖅᑕᐅᓯᒪᔪᑦ ᐊᑖᓂ 
ᖁᓪᓗᐅᑉ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦᑕ ᐱᖁᔭᖓᓐᓂ. 
 



ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ ᐱᖁᔭᖓᓂᒃ ᐊᒻᒪᓗ ᐊᓯᖏᑦ ᐱᔾᔪᑕᐅᓪᓗᑎᒃ ᐋᕿᒋᐊᖅᑕᐅᔪᑦ, ᐱᖁᔭᖅ 
ᐋᖅᑭᒋᐊᖅᓯᔾᔪᑕᐅᔪᖅ 

ᓇᖕᒥᓂᕆᔭᑦ ᐱᖁᑎᓪᓚᕇᑦ ᐊᑭᒋᓇᔭᖑᐊᖅᑕᖏᑕ ᖃᐅᔨᓴᖅᑕᐅᓂᖏᑦ ᐊᒻᒪᓗ ᑖᒃᓰᔭᐃᓂᕐᒧᑦ 
ᐱᖁᔭᖅ  

 
18. ᑎᑎᕋᖅᓯᒪᓂᖓ 4(1)(ᓂ.1) ᓇᖕᒥᓂᕆᔭᑦ ᐱᖁᑎᓪᓚᕇᑦ ᐊᑭᒋᓇᔭᖑᐊᖅᑕᖏᑕ 
ᖃᐅᔨᓴᖅᑕᐅᓂᖏᑦ ᐊᒻᒪᓗ ᑖᒃᓰᔭᐃᓂᕐᒧᑦ ᐱᖁᔭᖓ ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ 
ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ:  
 

(ᓂ.1) ᐃᖏᕐᕋᑕᖅᑎᑕᐅᔪᓐᓇᖅᑐᑦ, ᓱᓪᓗᐃᑦ ᐊᒻᒪᓗ ᓴᓇᓯᒪᔪᑦ ᐅᐊᔭᐃᓪᓗ 
ᓇᖕᒥᓂᕆᔭᐅᔪᑦ ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒧᑦ ᐅᕝᕙᓘᓐᓃᑦ 
ᖃᓄᑐᐃᓐᓇᖅ ᐃᓚᖏᑦ; 

 
ᑎᒥᐅᔪᑦ ᐱᔨᑦᑎᕋᖅᑏᑦ ᖃᓄᑎᒋ ᐊᑭᖃᖅᑎᑦᑎᓇᔭᕐᓂᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ  
 
19. ᐃᒻᒥᒃᑰᖅᑐᖅ 7(ᒋ)ᑎᒥᐅᔪᑦ ᐱᔨᑦᑎᕋᖅᑏᑦ ᖃᓄᑎᒋ ᐊᑭᖃᖅᑎᑦᑎᓇᔭᕐᓂᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖓᓐᓂ ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ “ᓄᓇᕗᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ ᐱᖁᔭᖓᑦ” ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ ᖁᓪᓕᐅᑉ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᑕᖓᑕ ᐱᖁᔭᖓᓐᓄᑦ”. 
 

ᐊᑐᓕᖅᑎᑕᐅᓂᖓ 
 
20. (1) ᑕᒪᓐᓇ ᐱᖁᔭᖅ, ᐊᓯᖏᐅᑐᐊᖅᐸᑕ 16-ᒥᑦ 19-ᒧᑦ, ᐊᑐᓕᖅᑎᑕᐅᕗᖅ ᐄᐳᕈ 
1, 2003-ᒥ. 
 

(2) ᐃᓚᖏᑦ 16-ᒥᑦ 19-ᒧᑦ, ᐊᑐᓕᖅᑎᑕᐅᓂᐊᖅᑐᑦ ᐅᓪᓗᖏᑦ ᐅᓪᓗᐃᓪᓘᓐᓃᑦ 
ᑎᓕᓯᔾᔪᑎᒃᑯᑦ ᐋᕿᒃᑕᐅᔪᒃᑯᑦ ᑲᒥᓴᓇᒧᑦ ᓯᕗᓕᖅᑏᑦ ᑲᑎᒪᔨᖏᑎᒍᑦ. 


